
DOA PENUTUP MESYUARAT
SURAH AL-ASHR

Mafhumnya:
Demi masa! Sesungguhnya manusia itu benar-benar dalam

kerugian. Kecuali orang-orang yang beriman dan mengerjakan
amalan-amalan salih, dan saling berpesan untuk mengikut yang
hagq serta saling berpesan untuk bersabar.

TASBIH KAFFARAH AL-MAJLIS

Maksudnya:

Maha Suci Engkau ya Allah dan segala puji bagiMu, aku bersaksi
bahawa tiada tuhan melainkan Engkau, aku memohon
keampunan dan taubat daripada Engkau.

DOA SELAMAT BAGI BAKAL HAJI DAN UMRAH

Selawat an-Nariyah disebut juga selawat "at-Taftrijiyyah" yang
ertinya terbuka sehingga menjadi lapang. Selawat ini jika
diamalkan dapat menghilangkan kesempitan dengan izin Allah.
Bagi seseorang yang menginginkan agar kehidupan sehariannya
berjalan lancar, jauh dari gangguan dan persaingan sebaiknyalah
iamengamalkan selawat an-Nariyah dengan membacanya selepas
sembahyang fardhu sebanyak yang ia mampu. Bagi orang yang
menghadapi kesempitan atau kebuntuan dalam menyelesaikan
apa-apa masalah baik dalam bidang perdagangan atau di dalam
menghadapi orang yang berniat jahat, maka selawat ini bolehlah
dibaca sehingga 4,444 kali.

Kata Imam Ad-Dainuri Rahimahullah, siapa yang membaca
selawat ini setiap lepas sembahyang fardhu sebanyak 11 kali
yang dijadikan sebagai wirid nescaya tidak putus rezekinya dan
ia akan mencapai darjat yang tinggi. Dan kata Imam al-Qurthubi
pula siapa membaca selawat ini tiap-tiap hari sebanyak 41
kali nescaya Allah Ta'ala hilangkan dukacitanya dan diluaskan
rezekinya dan dibukakan segala peluang yang berkebajikan dan
dikasihi pula oleh orang ramai.

Menurut satu riwayat berkata Syed Muhammad Haki, pengasas
wirid khaujakan (U\Sss3) dia telah mengajarkan selawat ini
kepada orang buta selama dua puluh lima tahun. Kemudian
seorang perempuan buta telah membaca dengan sempurna
sehingga 4,444 kali dalam masa lapan hari maka dengan izin
Allah terbukalah kedua matanya.




Bacaannya ialah :

Ertinya :

"Ya Allah, ya Tuhan kami! Limpahkanlah rahmat yang sempurna
dan berilah kesejahteraan yang sempurna kepada junjungan kita
Nabi Muhammad Shallallahu ‘alaihi wasallam yang menjadi
sebab terlepasnya sesuatu yang masih mengalami jalan buntu
dan terbukanya kesempitan serta didatanginya semua hajat dan
diperoleh semua pemberian serta husnul khatimah (kesudahan
hayat yang baik) dan diturunkan siraman mendung (hujan)
lantaran keagungan baginda. (Dan limpahkanlah rahmat dan
salam) kepada keluarga dan sahabat baginda di dalam setiap
kerdipan mata dan nafas dengan bilangan semua yang diketahui
olehMu, wahai Tuhan yang Menguasai seluruh alam.

Ertinya :

“Ya Allah, Engkaulah Tuhanku, tidak ada tuhan yang berhak
disembah melainkan Engkau, Engkau telah menjadikanku dan
aku adalah hambaMu dan aku di atas perintah dan perjanjianMu
sekadar keupayaanku. Aku berlindung denganMu daripada
segala kejahatan yang telah aku lakukan, aku mengakui
nikmatMu ke atasku dan aku mengaku akan dosaku. Ampunilah
dosaku, sesungguhnya tiada yang dapat mengampunkan segala
dosa melainkan Engkau.”

(Riwayat Al-Bukhari, An-Nasa’i & At-Tirmizi)

